Identiteit

Slegs ‘n damp wat reis oor grense en tyd,

tog onbewus gedryf deur ewigheid - 

jou komeet se hiperboliese baan

is die wesentlike van jou bestaan.

Van waar onbewus jou reis begin,

alles van jou dorp en in jou gesin -

dit alles word noukeurig vaartbelyn,

gekarteer in die voue van jou brein.

Ook die spirale van jou kleinste sel

kan biblioteke vol oor jou vertel,

soos die kontoere van jou elke hand

en die patrone in jou oog se wand.

Uiteindelik kom jy nie hierby verby

dat jy ‘n ‘n gedagtewereld bly.

Al het jy ‘n paspoort of ID boek

waar sal ons die ware jy kan gaan soek?

Jou veeldimensionele ko-ordinaat,

as dit beskou word tot die n-de graad,

sal jou herhaaldelik uit alle versamelings sny

tot allenigmaar oorbly…    net die jy!

